
ᑐᑭᓯᒋᐊᕈᑎ: X ᐃᓱᒪᓕᐅᕆᐊᓕᒃ: 
 

ᐱᔾᔪᑎᓕᒃ:  ᐃᖃᓗᓕᕆᔨᒃᑯᑦ ᑲᓇᑕᒥ ᐅᓪᓗᒥᒧᑦ ᐋᖅᑭᑦᑕᐅᓯᒪᓂᖏᑦ 
 

ᐅᓪᓗᒥᒧᑦ ᐋᖅᑭᒋᐊᖅᑕᐅᓯᒪᔪᖅ: 
 

ᐃᒪᕐᒥᐅᑕᐃᑦ 
1) ᑑᒑᓖᑦ: 

 ᐃᖃᓗᓕᕆᔨᒃᑯᑦ ᑐᑭᒧᐊᖅᑎᑦᑎᕙᓕᐊᒐᓱᐊᕐᖓᑕ ᐆᒪᔪᕐᓂᐊᖅᑎᒃᑯᓐᓂ 2017/18 ᑑᒐᓕᓐᓂᑦ 
ᓂᕕᖓᑖᓂᑦ ᐊᒻᒪᓗ ᐱᔭᕇᕐᓗᒋ ᓇᐃᓈᖅᓯᒪᔪᑦ ᐆᒪᔪᖅᑕᐅᓯᒪᔪᑦ ᐊᒥᓲᓂᖏᑦ. ᑕᒪᒃᑯᐊ 
ᐊᒥᓲᓂᖏᓪᓗ ᓅᑕᐅᔪᑦ ᐊᕐᕌᒍᒧᑦ ᓄᑖᒧᑦ ᐱᖃᓯᐅᑎᓗᒋᑦ 

 2018/19−ᒥ ᑑᒑᓕᓐᓄᑦ ᓂᕕᖓᑖᑦ (ᐱᖃᓯᐅᑎᓗᒋᑦ ᐊᕐᕌᒍᒧ ᓄᑖᒨᖅᑑᓄᑦ) ᐊᒻᒪᓗ 
ᑐᑭᓯᒋᐊᕈᑏᑦ ᐴᖅᑲᖅᓯᒪᔪᑦ ᒫᓐᓇ ᐊᒥᓲᓂᖅᑎᑕᐅᕙᓪᓕᐊᔪᑦ ᑐᓂᐅᖅᑲᖅᑕᐅᓛᖅᑐᑎᓪᓗ 
ᐊᕕᑦᑐᖅᓯᒪᔪᓄᑦ ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ (RWO’s) ᓄᓇᓕᓐᓄᑦ ᑐᓂᔭᐅᓯᒪᔪᓄᑦ 
ᑲᑐᔾᔨᔪᓄᑦ ᑑᒑᓕᒐᔅᓴᐅᔪᓄᑦ. 

 ᕖᕝᕗᐊᕆᒥ 2018, ᐃᖃᓗᓕᕆᔨᒃᑯᑦ ᑐᒑᓕᒻᒥ ᐱᔭᐅᔪᓐᓇᖅᑐᓄᑦ ᐃᓕᓐᓂᐊᑎᑦᑎᓚᐅᖅᑐᑦ 
ᐅᖃᖃᑎᒌᑦᑐᑎᑦ ᑲᑎᑦᑐᒋᑦ ᐊᒥᓲᓂᖏᓐᓂ ᐆᒪᔪᖅᑕᐅᔪᓐᓇᖅᑐᓂᑦ (TAH) 
ᐊᓂᓱᕈᕆᐊᕐᓂᖏᓐᓂ ᑰᒐᓇᔫᑉ ᕿᑭᖅᑕᖓᓂ ᐊᒻᒪᓗ ᑲᓇᓐᓇᖓᓂ ᕿᑭᖅᑖᓘᑉ ᐊᐅᔭᒃᑯᑦ 
ᑑᒑᓕᐅᕙᑦᑐᑦ ᐱᕙᐅᔪᓐᓇᖅᑐᓄᑦ ᐃᓕᖅᑯᓯᖏᓐᓂ ᒪᓕᓪᓗᑎᑦ.  

 ᐃᓱᒪᒋᔭᐅᔪᑦ ᑐᓂᔭᐅᔪᓐᓇᖅᑐᑦ ᐃᓕᖅᑯᓯᖏᓐᓂ ᓂᕈᐊᖅᓯᒪᔪᑦ ᒪᓕᑦᑐᑎᑦ ᐱᔭᐅᓯᒪᔪᓂᑦ 
ᐃᓕᓐᓂᐊᖅᑎᑕᐅᓚᐅᖅᑎᓪᓗᒋᑦ ᐃᖃᓗᓕᕆᔨᒃᑯᓪᓗ ᒫᓐᓇ ᐱᔭᕇᔭᖅᑕᐅᔪᓂᑦ ᓇᓖᕌᕈᑎᔅᓇᓂᑦ 
ᐆᒪᔪᕐᓂᐊᖅᑎᒃᑯᖏᓐᓄᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᓐᓄᑦ ᓄᓇᓕᓐᓂᑦ. 

 ᐱᔭᕇᔭᖅᑕᐅᓚᐅᖅᑎᓪᓗᒋᑦ ᑐᓂᐅᖅᑲᖅᑕᐅᒐᔭᖅᑐᑦ ᐊᐅᓚᑦᑎᖃᑕᐅᔪᓕᒫᑦ ᑲᑐᔾᔨᖃᑎᒌᑦ. 
 

2) ᐊᐃᕖᑦ: 
 ᐆᒪᔪᓕᕆᕐᔪᐊᒃᑯᑦ ᐊᖏᖅᓯᓚᐅᖅᓯᒪᔪᑦ ᑲᑎᑦᑐᒋᑦ 56−ᓂᑦ ᐊᐃᕝᕙᒍᓐᓇᑎᑦᑎᓪᓗᑎᑦ 

ᐊᐅᓪᓚᕈᔾᔭᐅᓯᒪᔪᓂᑦ 2018−ᒥ, ᐅᑯᐊ ᐊᖏᖅᑕᐅᓯᒪᓪᓗᑎᑦ ᐃᖃᓗᓕᕆᔨᒃᑯᓐᓂ; ᓴᓪᓖᑦ 
(29 ᐱᓗᑎᑦ), ᐃᖃᓗᐃᑦ (7 ᐱᓗᑎᑦ) ᓴᓂᕋᔭ (15 ᐱᓗᑎᑦ) ᓇᐅᔮᓪᓗ (5 ᐱᓗᑎᑦ). 

 ᐃᖃᓗᓕᕆᔨᒃᑯᑦ ᑐᑭᒧᐊᑦᑎᑦᑎᓛᖅᑐᑦ ᐊᐅᓪᓚᕈᔾᔨᔨᓂᑦ ᐆᒪᔪᖅᑕᐅᕙᑦᑐᑦ 
ᑎᑎᕋᖅᑕᐅᒋᐊᖃᕐᓂᖏᓐᓂ 2018−ᒥ ᐊᒻᒪᓗ ᓂᐅᖅᑲᖅᑕᐅᓗᑎᑦ ᐊᐅᓪᓚᕈᔾᔭᐅᓯᒪᔪᑦ 
ᑎᑎᕋᕆᐊᓕᖏᑦ, ᐱᖃᓯᐅᔾᔨᔪᑦ ᐆᒪᔪᖅᑕᖏᓐᓂ ᑎᑎᕋᕐᓗᑎᑦ, ᖃᐅᔨᓴᐅᑎᓂᑦ 
ᓚᐃᓴᔅᓯᖓᑕᓗ ᒥᔅᓵᓄᑦ. 

 
3) ᑲᖏᖅᑐᐊᓗᒻᒥ ᕿᓚᓗᒐᐃᑦ: 

  ᐃᖃᓗᓕᕆᔨᒃᑯᑦ ᑲᑎᒪᖃᑎᖃᕈᒫᖅᑐᑦ ᐸᓐᓂᖅᑑᑉ ᐆᒪᔪᓂᐊᖅᑎᒃᑯᖏᓐᓂ ᐅᐱᕐᖓᔅᓵᖅ 
ᑲᑎᒪᔾᔪᑎᖃᕐᓗᑎᑦ ᓄᐊᑕᐅᕙᑦᑐᓂᑦ ᖃᐅᔨᓴᐅᑎᔅᓴᓂᑦ ᐱᔭᕆᐊᖃᕐᓂᖏᓐᓂ; 
ᓇᐃᓈᖅᓯᒪᔪᓂᓪᓗ ᐊᕐᕌᓂᓴᕐᓂᑦ ᐅᓂᒃᑳᕐᓂᑦ; ᐊᒻᒪᓗ 2017−ᒥ ᖃᖓᑕᓲᒃᑯᑦ 
ᖃᐅᔨᓴᐅᑎᒥᓂᕐᓂᑦ.  



4) ᐊᕐᕖᑦ: 
 ᐃᖃᓗᓕᕆᔨᒃᑯᑦ ᐅᖃᐅᔾᔭᐅᒋᐊᖅᓯᒪᔪᑦ ᐃᖃᓗᓐᓂ ᒥᑦᑎᒪᑕᓕᒻᒥᓪᓗ ᓂᕈᐊᖅᑕᐅᓯᒪᒻᒪᑕ ᓄᓇᓕᓐᓂ 

ᐊᕐᕙᒐᓱᓐᓂᐅᒐᔭᖅᑐᒥᑦ 2018−ᒥ ᕿᑭᖅᑖᓗᒻᒧᑦ. 
 
5) ᐆᒪᔪᖅᑕᒥᓂᕐᓂᑦ ᐅᓂᒃᑳᓕᐅᕐᓂᖅ: 

 ᐃᖃᓗᓕᕆᔨᒃᑯᑦ ᐊᓪᓚᕕᖓ ᖃᐅᔨᒃᑲᐃᓯᒪᔪᑦ ᐆᒪᔪᓕᕆᔨᒃᑯᓐᓂ, ᑐᔅᓯᕋᖅᑐᑎᑦ ᐅᓪᓗᖏᓐᓂ 
ᐱᔭᐅᓯᒪᔪᓂᑦ ᕿᓚᓗᒐᕐᓂᑦ, ᐊᐃᕕᕐᓂᑦ ᑑᒑᓕᓐᓂᓪᓗ. ᐅᓂᒃᑳᓕᐅᖅᓯᔪᑦ ᑲᑎᑦᑐᒋᑦ ᐃᒪᕐᒥᐅᑕᓂᑦ 
ᐱᔭᐅᓯᒪᔪᑦ (ᓄᓈᖅᑐᑦ ᐊᓐᓇᐃᔭᐃᑦ) ᑐᓴᖅᑕᐅᒋᐊᖃᕐᖓᑕ ᐋᖅᑭᔅᓱᐃᓇᓱᐊᕐᓂᐊᖅᑎᓪᓗᒋᑦ 
ᐆᒪᔪᖅᑕᐅᔪᓐᓇᖅᑐᓂᑦ. 

 ᐃᖃᓗᓕᕆᔨᒃᑯᑦ ᓱᓕ ᐅᓂᒃᑳᓕᐅᖃᑦᑕᖅᑐᑦ ᐅᒡᒋᐊᓇᖅᑐᓂᑦ ᐆᒪᔪᖅᑕᓂ ᖃᓄᐃᓘᕐᓂᐅᔪᓂᓪᓘᓐᓃᑦ 
ᓲᕐᓗ ᓯᓗᒥᓃᑦ, ᓯᑯᒧᓪᓘᓐᓃᑦ ᐊᔪᖅᓯᑦᑐᖅ, ᐊᓯᖏᓪᓗ 

 ᑭᖑᕙᓐᖏᓪᓗᑦ ᓈᒻᒪᓪᓗᑎᓪᓗ ᐅᓂᒃᑳᓕᐊᑦ ᒪᓕᓪᓗᑎᑦ ᐃᖃᓗᓕᕆᓂᕐᒧᑦ ᐱᖁᔭᕐᓂᑦ, ᐃᒪᒥᐅᑕᓄᑦ 
ᐱᖁᔭᕐᓄᑦ, ᐊᒻᒪᓗ ᓄᓇᕗᒻᒥ ᐊᖏᕈᑏᑦ. ᐊᑐᓕᖁᔭᐅᔪᑦ ᐊᐅᓚᑦᑎᓂᕐᒧᑦ ᑲᑐᔾᔨᖃᑎᒌᑦ 
ᐱᒻᓚᕆᐅᓂᖓᓐᓂ ᐆᒪᔪᖅᑕᐃᑦ ᐅᓂᒃᑳᓕᐊᕆᖃᑦᑕᕐᓗᒋᑦ ᑎᑎᕋᖃᑦᑕᕐᓗᒋᑦ ᖃᐅᔨᓴᖃᑦᑕᕐᓗᒋᓪᓗ 

 
 
 
ᐃᖃᓗᐃᑦ: 
1) 2017-18−ᒥ ᐃᖃᓚᐅᖅᑐᑦ ᑲᑎᑦᑐᒋᑦ 83,205kg ᑎᑎᕋᖅᑕᐅᓚᐅᖅᓯᒪᔪᑦ ᐃᖃᓗᓕᕆᔨᒃᑯᓐᓄᑦ 

ᖃᐅᔨᒃᑲᐃᔾᔪᑕᐅᓪᓗᑎᑦ. ᑖᒃᑯᐊ 5,500kg ᑰᑕᖏᑦ ᑲᖏᖅᑐᐊᓗᒻᒥ ᐱᔭᐅᓚᐅᖅᑐᑦ ᑲᖏᖅᑐᒑᐱᒃᑯᑦ 
ᐆᒪᔪᕐᓂᐊᖅᑎᒃᑯᖏᓐᓂ ᐊᒻᒪᓗ ᒪᑐᔭᐅᓪᓗᑎᑦ ᐃᖃᓗᓕᕆᔨᒃᑯᓐᓄᑦ. 

 
2) ᕿᑭᖅᑕᕐᔪᐊᒥ ᐃᖃᓗᒐᓱᑉᐸᓕᐊᓕᕈᓐᓇᕐᓂᖏᑦ: 

  ᐃᖃᓗᓕᕆᔨᒃᑯᑦ ᕿᒥᕐᕈᓚᐅᖅᑐᑦ ᓚᐃᓴᔅᓯᖏᓐᓂ ᓇᑦᑎᕙᒃ ᐆᒪᔪᕐᓂᐊᖅᑎᒃᑯᖏᓐᓂ ᐅᑭᐅᖑᔪᖅ. 
ᑕᒪᓐᓇ ᑎᓴᒪᒋᓕᖅᑕᖓᓐᓂ ᖃᐅᔨᓴᖅᑐᑦ Confederation ᑲᖏᖅᑐᖓᓐᓂ ᑲᑎᑦᑐᒋᑦ 103 ᐃᖃᓗᓐᓂ 
ᖃᐅᔨᓵᔅᓇᓂᑦ ᑐᓂᓯᓚᐅᖅᓯᔪᑦ ᐃᖃᓗᓕᕆᔨᒃᑯᓐᓄᑦ. 

3) ᐅᖅᓱᖅᑑᒥ ᐃᖃᓗᒐᓱᑉᐸᓕᐊᓕᕈᓐᓇᕐᓂᖏᑦ: 
  ᓯᕗᓪᓕᖅᐹᖅᓯᐅᑎᖓᓐᓂ ᖃᐅᔨᓴᓚᐅᖅᑐᑦ ᓚᐃᓴᔅᓯᖓᓂ ᑕᕼᐃᐅᕌᕈᒻᒥ ᐊᒻᒪᓗ ᐸᕐᓂᒃᑐᒑᕈᒻᒥᑦ 

ᐅᖅᓱᖅᑑᒥ ᑲᑎᑦᑐᒋᑦ 400 ᐃᖃᓗᓐᓂ ᖃᐅᔨᓵᔅᓴᓂᑦ ᐱᓚᐅᖅᑐᑦ ᐅᑭᐅᖓᓐᓂ 2018. 

 
 
ᑲᓛᖡᑦ ᓄᓈᓂ ᖃᓕᕋᓖᑦ (Turbot): 
1) ᑲᖏᖅᑐᐊᓗᒻᒥ ᖃᓕᕋᓕᓐᓂᐊᕐᓂᖅ 

  ᐸᓐᓂᖅᑑᒥ ᖃᓕᕋᓕᒐᓱᑦᑏᑦ ᐱᔪᓐᓇᑦᑎᐊᓪᓚᕆᓚᐅᖅᑐᑦ ᑕᕝᕙᓂ ᐊᕐᕌᒍᒥ ᐊᒻᒪᓗ ᐃᖃᓗᓕᕆᔨᒃᑯᑦ 
ᐅᖃᐅᔾᔭᐅᓚᐅᖅᑐᑦ ᐸᓐᓂᖅᑑᑉ ᐃᖃᓗᓕᕆᔨᒃᑯᖏᓐᓂ ᑲᑎᑦᑐᒋ ᐱᓚᐅᖅᑐᑦ 499mt−ᓂᑦ 
ᖃᓕᕋᓕᑦᑕᐅᓚᐅᖅᑐᑦ ᐅᑭᐅᖅ 2018−ᒥ, ᓯᕗᓪᓕᖅᐹᑦᑎᐊᓪᓚᕆᒻᒥ ᑕᐃᒪᐃᓕᓯᒪᓕᖅᑐᑦ ᓈᕆᓪᓗᑎᑦ 
500mt−ᓂᑦ ᐱᓚᐅᖅᑐᑦ  

 
2) ᖃᓕᕋᓕᓐᓂᐊᕈᓐᓇᐸᓪᓕᐊᓂᖏᑦ 

 ᖃᐅᔨᓴᓚᐅᖅᑐᑦ ᖃᓕᕋᓕᓐᓂᐊᕈᓐᓇᕐᒪᖔᑕ ᒥᑦᑎᒪᑕᓕᒻᒥ 2018; BFC−ᑯᑦ ᑐᓂᓯᓚᐅᖅᓯᒪᔪᑦ 30mt−ᓂᑦ 
ᑕᕝᕙᓂ 0A ᓄᓇᒥ ᖃᓂᑦᑐᒥ ᑰᑕᒥᑦ ᐱᔪᓐᓇᐅᑎᖏᓐᓂ 

   ᓇᑦᑎᕙᒃ ᐆᒪᔪᕐᓂᐊᖅᑎᒃᑯᑦ ᕿᑭᖅᑕᕐᔪᐊᒥ ᑐᓂᓯᓚᐅᖅᓯᒪᒻᒥᔪᑦ 5mt ᐱᖏᓂ ᑰᑕᓂᑦ 
ᐃᑲᔫᑎᐅᓇᓱᐊᖅᑐᑎᑦ ᖃᓕᕋᓕᓐᓂᐊᕐᓂᕐᒧᑦ 

 



2) ᐃᒪᕕᒻᒥ ᐃᖃᓗᒐᓱᓐᓂᖅ: 
 ᑲᑎᑦᑐᒋᑦ 8328.960mt ᐱᔭᐅᓯᒪᔪᑦ NAFO ᐊᕕᑦᑐᖅᓯᒪᔪᒥᑦ 0A 
 ᑲᑎᑦᑐᒋᑦ 3024.270mt ᐱᔭᐅᓯᒪᔪᑦ NAFO ᐊᕕᑦᑐᖅᓯᒪᔪᒥᑦ 0B 
 ᑲᑎᑦᑐᒋᑦ 859.639mt ᐱᔭᐅᓯᒪᔪᑦ NAFO ᐊᕕᑦᑐᖅᓯᒪᔪᒥᑦ 0B ᐊᑭᑦᑐᕋᐅᑎᔪᓄᑦ  

 
 
ᐅᑭᐅᖅᑕᖅᑐᒥ ᑭᖑᑉᐸᐃᑦ: 

 ᓄᓇᕗᒻᒥ ᑭᖑᖅᐸᒐᓱᓐᓂᖏᑦ ᖃᓂᒋᔭᖏᓐᓄᑦ ᓄᓇᕗᒻᒥ:  
 ᑲᑎᑦᑐᒋᑦ 784.33mt ᐱᔭᐅᓯᒪᔪᑦ ᕿᑭᖅᑖᓘᑉ ᐃᑭᕋᓴᖓ ᑲᓇᓐᓇᕐᒥ 
 ᑲᑎᑦᑐᒋᑦ 1133.921mt ᐱᔭᐅᓯᒪᔪᑦ ᕿᑭᖅᑖᓘᑉ ᐃᑭᕋᓴᖓ ᐅᐊᓐᓇᖓᓂ 
 ᑲᑎᑦᑐᒋᑦ 418.295mt ᐱᔭᐅᓯᒪᔪᑦ ᑭᖑᖅᐸᒐᓱᕝᕕᒻᒥ ᓇᓗᓇᐃᒃᑯᑎᓕᒃ 1−ᒥᑦ 
 ᑲᑎᑦᑐᒋᑦ 159.129mt ᐱᔭᐅᓯᒪᔪᑦ ᑲᓇᓐᓇᖓᓂ ᖃᐅᔨᓴᖅᑕᐅᔪᑦ 
 ᑲᑎᑦᑐᒋᑦ 2870.602mt ᐱᔭᐅᓯᒪᔪᑦ ᐅᐊᓐᓇᖓᓂ ᖃᐅᔨᓴᖅᑕᐅᔪᑦ 

 
 
ᑎᑎᕋᖅᑕᐅᓯᒪᔪᖅ ᐆᒧᖓ:  ᕿᑎᖓᓄᑦ ᐅᑭᐅᖅᑕᖅᑐᒧᓪᓗ – ᐃᖃᓗᓕᕆᔨᒃᑯᑦ ᑲᓇᑕᒥ 
 
ᐅᓪᓗᖓ: ᐊᐃᐳᓗ 24, 2018 

 


